
MAAGIZO:

1. Jibu maswali manne pekee.
2. Swali la kwanza ni lazima.
3. Maswali hayo mengine yachaguliwe kutoka sehemu nne zilizobaki; yaani: Hadithi fupi, Tamthilia, Fasihi Simulizi na Ushairi.
4. Usijibu maswali mawili kutoka sehemu moja.
5. Karatasi hii ina kurasa 4 zilizopigwa chapa.
6. Watahiniwa ni lazima wahakikishe kwamba kurasa zote zimepigwa chapa sawasawa na kuwa maswali yote yamo.













SEHEMU A: RIWAYA

Ken Walibora: Kidagaa Kimemwozea

1. “Mtu anahitaji uchafu kiasi.”

(a) Kwa kutoa mifano miwili mwafaka onyesha jinsi falsafa hii ilivyomwafiki msemaji.	(al 4)

(b) Fafanua mbinu nne zinazotumiwa na viongozi kuendeleza utawala katika muktadha wa Kidagaa Kimemwozea.									(al 8)

(c) Eleza kwa mifano mwafaka umuhimu wa Mashaka katika Riwaya ya Kidagaa Kimemwozea.													(al 4)

(d) Wahusika wafuatao majina yao ni ya kimajazi, dhibitisha.

(i) Majisifu.										(al 1)

(ii) Madhubuti										(al 1)

(iii) Matuko weye									(al 1)

(iv) Imani										(al 1)


SEHEMU B: HADITHI FUPI

Ken Walibora Na Said A. Mohamed: Damu Nyeusi Na Hadithi Nyingine

2. Kanda la usufi

“Nina swali moja ambalo ningetaka unijibu. Je ni kwa nini sisi kuwaleta watoto shuleni?”

(a) Weka dondoo hili katika muktadha wake.						(al 4)

(b) Fafanua jinsi  maswala ja Elimu na Malezi yalivyoshughulikiwa katika hadhithi hii. (al 12)

(c) Eleza ufaafu wa anwani kanda la usufi.							(al 4)


DAMU NYEUSI

3. Kwa kurejelea hadhithi tano za mwanzo katika diwani ya Damu nyeusi, Eleza nafasi ya mwanamke jinsi ilivyosawiriwa.								(al 20)	


SEHEMU C: TAMTHILIA

Timothy M. Arege: Mstahiki Meya

4. Bainisha mbinu ambazo Meya wa Cheneo anatumia kudumisha uongozi wake dhalimu.													(al 20)

5. “Haina haja kuniondoa. Ungeniambia kuondoka ningeondoka tu.”

(a) Weka dondoo hili katika muktadha wake.						(al 4)

(b) Fafanua sifa zozote nne za msemaji.							(al 8)

(c) Toa ithibati kuwa nchi ya cheneo imejaa ufisadi.					(al 8)


SEHEMU D: USHAIRI

6. Soma shairi lifuatalo kasha uyajibu maswali yanayofuata.				(al 20)	

Ulimwengu unalia, ukimwi ‘mekuwa janga,
Hakuna lilosalia, angamizi lenye panga,
Nani litakubalia, ‘ishi japo kwa kutanga,
Ni dhiki mtawalia, uchungu unaidunga.

Kila siku ;kiwadia, ni vilio na matanga,
Wala hakuna fidia, ni kama sisi wajinga,
Haliwezi hurumia, gonjwa liso kinga.
Sisi sote twaumia, ali wapi wa kupinga.

Hekima yatuambia, tuwa cheni wa kupanga,
Wanetu hebu kimbia, epuka huu upanga,
Ni wengi waliojuta, hulka ya kutojichunga,
Hasha ‘siukumbatia, ukimwi utakuchanga.

Nyie nanyi mlao, sheria mliitunga,
Hakuna vya kudondoa, kwa jirani mkipunga,
Si shari mkibomoa, ndoa yenu bila kinga,
Wako pekee chumia, bila hilo hutaunga

Maradhi yalo dunia, ni baa lisilo change,
Wajibu ni kuamua, tukwepele hili janga,
Ukimwi ‘sikaribia, gura katafute kinga,
Ukimwi we tokomea, sione tena matanga.


Maswali:

(a) Taja na ueleze bahari mbili za shairi hili.							(al 4)

(b) Eleza umbo la shairi hili.									(al 5)

(c) Kwa kutolea mifano, eleza aina mbili za uhuru wa kishairi katika shairi hili.		(al 4)

(d) Taja kwa kutolea mifano mbinu mbili za lugha katika shairi hili.			(al 2)

(e) Eleza ujumbe wa shairi hili.								(al 3)

(f) Eleza maana ya maneno haya kama yalivyotumiwa katika shairi.			(al 2)

(i) Janga

(ii) Shani


SEHEMU E: FASIHI SIMULIZI

7. (i)	      Tofautisha vipera vifuatavyo vya fasihi simulizi.					(al 4)

(a) Ngoma na ngomezi.

(b) Mighani na ngano za mashujaa.

(ii)      Taja aina nne za ngomezi kwa kipindi cha sasa.					(al 2)

(iii) Fafanua sifa nne za mlumbi.							(al 4)

(iv) Linganua vitendawili na methali.							(al 8)

(v) Andika sifa mbili za tahalili.							(al 2)

